
SANITÉ:  La doturia Grete Mahlknecht é demez dai 15 ai 30 de jügn,
y vëgn sostituida dai 15 ai 24 dala doturia Febbraro, 377 32 88 595,
y dai 25 ai 26 y dai 29 ai 30 vëgnera sostituida dal dotur Agreiter 333 13 80 852. 

La farmacia Pütia a Picolin é stlüta dai 21 ai 28 de jügn.

PLOANIES SAN MARTIN Y LUNGIARÜ

En vëndres, ai 5 de jügn, ál metü man por passa 100 jogn y jones de nosta 
valada le tru de preparaziun ala Crejima. 
I sun jüs deboriada sö Oies olach'i un n pü' imparé da se conësce, 
i un fat val' jüch y dedô unse festejé na santa Mëssa. 
I periun döta la comunité da se acompagné tl'oraziun: 
da San Martin: Chiara Planatscher
da Lungiarü: Manuel Clara, Julie Mühlmann y Andrè Sorà
La preparaziun cun les tematiches spezifiches vá inant da d'altonn cina merz.

Invit ala incuntada de oraziun a Oies en domënia, ai 28 de jügn, dales 14.45 ales 
18.00 cun S. Mëssa. Por informaziuns: Agostini Daniele 335 52 68 546 o          
Agnese Dapré 339 16 96 315.

SAN MARTIN

Incö domisdé é düc bel inviá da gní a tó pert ala prozesciun ex voto sö La Crusc
che pëia ia dales 13.30 dala Cialciara demez.  

Dër bel dilan dles ofertes en recordanza dl defunt Sepl Zingerle da pert de 
fredesc y sorus de Sepl, Iarone Chizzali y familia, Pepi y Romi Dejaco y dai 
compagns cartadus Pepi, Pire, Albert y Heinrich.

N gran dilan a dötes les uniuns y porsones che á fistidié por la prozesciun dl Cör 
de Gejú, a düc y dötes che á porté y che á fat val' sorvisc. Insciö unse podü fá na 
bela prozesciun sintida sciöche espresciun de fede.

Cun la plata dla cöra nr. 17 di 22 de merz él gnü perié da paié ite le contribut por 
la cöra de 40 euro por vigni porsona che á complí 18 agn (tuc fora studënc y 
studëntes) söl cunt dla cöra: IBAN  IT11J 08010 58830 000304004922.
Chi che ne l'á nia ciamó fat o s'á desmentié é dër bel periá da le fá defata. 

LUNGIARÜ

I seniors y les seniores da Lungiarü é bel inviá/des da gní cun la coriera sön Börz 
en mercui ai 24 de jügn, dales 12.00 (fermada dlungia le Sanví). 
I spazirun cina ia Spütia y storjun pro te na ütia a na picia marëna. 
A ciasa gnunse indô cun la coriera da Börz demez o chi che ó ji a pe pó jí por 
Göma, Vaciara y Ví….

                    Plata dles Ploanies  
                   San Martin y Lungiarü

               ploan siur Klaus Sottsas  344 15 54 055 - klsottsas@rolmail.net 
                                                                                             curat don Marco Veghini - pfarrei.ploania@protonmail.com

            redaziun: anton.gasser@rolmail.net -  348 27 44 517 / 0474 523194 
21.06. - 28.06.26  n. 30

                                                           termo por comunicaziuns: jöbia, dales 20.00

12a DOMËNIA IA POR L'ANN A
Vangele do san Matî  10,26-33

Te chël tëmp à Gejù dit a sü discepui: No se temede dala jënt! 
Deach’al n’é nia de curì, che ne gnarà nia descurì, y al n’é nia de ascognü, 
che ne gnarà nia conesciü. Ći ch’i ves diji tl scür, incundédele tl lominus 
dl dé, y ći ch’an ves dij tla orëdla, scraiédele fora söi tëć. No se temede 
da chi che copa le corp, mo che n’é nia bugn de copè l’anima, temésse 
indere da chël che é bun de sciuré corp y anima tla perdiziun dl linfern. 
Ne vënon nia dui spoc por n pêr de 
zentejimi? Y impò n’un tómel degun 
ia por tera zënza l’orentè de osc Pere. 
Pro os é ćinamai düć i ćiavëis compedà 
sön osc će. No se temede porchël! 
I valëis deplü co n gröm de spoc. Chël 
che me reconësc dan dala jënt, chël 
reconesciarai inće iö dan da mi Pere tl cil. 
Chël che me desconësc indere dan dala jënt, 
desconesciarai inće iö dan da mi Pere tl cil. 

Te nosta crisa ecologica, economica, politica y spirituala se damana tröc
"Ci sunse pa iö pordërt bun da derzé fora?" y la resposta é "Püch y nia." 
"No se temede da chi che copa le corp, mo che n’é nia bugn da copé l’anima,
mo temesse plütosc da chi che é bugn da copé l'anima", dij Gejú.
Chël n'é nia le malan, mo nos instësc, 
sc'i minun che nosc impëgn se paia ma sc'i derzun ince fora val'.
Ara ne se trata nia de ci ch'i sun bugn da arjunje, mo da ci pert ch'i orun ester.
Lasciunse sozede ch'i copun nosta anima, por n'ester nia atramënter co i atri?   
Sc'i se metun dala pert de Gejú por deplü umanité y deplü amur, 
anfat sc'i derzun fora val' o no, dailó sarunse dessigü efiziënc.     Klaus Metzger-Beck



EDEMA - A  SAN MARTIN LUNGIARÜ
                       SAN JAN

Zacan ê San Jan, ai 24 de jügn, plü avisa 
la festa dl Nadé de san Jan Batista,
n santú dër conesciü tla Dlijia y tla vita da paur.
Jan, le precursur dl Signur, mostrâ sön Gejú
"Ciarede, chësc é l'Agnel de Dî." 
y al l'â ince batié.
Jan dess ester nasciü mez ann dan Gejú, 
porchël é so nadé gnü fissé ai 24 de jügn. 
La storia dl'infanzia de Jan 
vëgn cuntada dal vangelist san Lüca 
deboriada cun l'infanzia de Gejú.
Incër i agn 28/29 do Crist â Jan metü man 
da pordiché publicamënter y abinâ, 
do la usanza di profec, discepui incër ël ia. 
Al inviá ala penitënza 
por s'arjigné ca al avënt dl Messia 
y batiâ tl Iordan tl sëgn de converjiun. 
Erode Antipa, che ne soportâ nia süa critica,
l'â fat saré ia y â spo comané da le deacapité.

San Jan,
t'as podü ti jí danfora ala löm

sciöche nunziadú tl desert,
mo ligher tl'aspetanza.

Idî t'á chirí fora da mostré sön Ël.
Prëia por nos. 

21.06.26
12a DOMËNIA  dl ann A
Lovije da Gonzaga

  9.30 Corona             (siur Klaus)
10.00 Gran Mëssa por la comunité

en onú dl Spirit Sant y di Agnui Custodi
Benedisciun dl tëmp

13.30 Prozesciun ex voto sö La Crusc
dala Cialciara demez

  7.50 Corona     (siur Klaus)
8.15 Gran Mëssa por la comunité

por la familia de Maria, Sanvì
+ Filomena Clara
Benedisciun dl tëmp

11.30 Bato de
    - Natalie Clara de Arthur y Verena Oboies
    - Lea Clara de Florian y Monica Moling
    - Jannik Irsara de Paul y Karin Verginer

22.06.26  Jan F. y Tomesc M.
Lönesc

23.06.26 
Dedolönesc
Edeltraud, Agripina

 8.00 Mëssa
     por les püres Animes

 19.00 Mëssa a Picolin   (don Francesco)

19.30 Corona tla capela de S. Ojöp da Oies

24.06.26 
Dedemesaledema
Nadé de Jan Batista

19.00 Mëssa a Picolin   (don Francesco)
     por les püres Animes

 7.30 Mëssa
+ + Nando y Veneranda Clara

25.06.26  Eleonora, Max 
Jöbia

 8.00 Mëssa
+ Hilda Obergasser Ties

26.06.26
Vëndres
Vigile da Trënt, Veneranda

18.30 Adoraziun chîta
19.00 Mëssa    (don Francesco)

+ Sepl Zingerle (dla Uniun)

27.06.26
Sabeda
Hemma da Gurk

18.30 Mëssa prefestia   (don Marco)
+ Berta Decassian Kofler, dl ann
vis y defunc de Franz Verginer

28.06.26
13a DOMËNIA  dl ann A

  9.30 Corona             (don Marco)
10.00 Gran Mëssa por la comunité

+ Sepl Zingerle 
Benedisciun dl tëmp

  7.50 Corona
8.15 Gran Mëssa por la comunité

en onú de san Cristofer
+ + Tini y Dorina Clara
aniv. + Agustin Daporta
Benedisciun dl tëmp
Oferta por la mobilité tles misciuns


